
Helele ban kant’é 2x

Kanta bo kantika di viktoria pa nos ban

Wapa den goso
Oh mi pueblo Wapa den goso
Kant’e ku alegria Wapa den goso

Den trempan di mainta, promé ku solo kumindá
Kunukero ya ta kla pa kosechá nos bendishon
No laga chapi lèn na palu ruman, lanta pa nos ban
Gradisimentu na Shon Grandi, ku alegria nos ta kosechá

Helele Kòrsou
Helele Kòrsou
Kara na laira, gradisí
Awe nos ta selebr’é

Oh, subi kaya wapa den viktoria Ku alegria nos ta kosechá
Bisti bo alpargata ban koncha awe Ku alegria nos ta kosechá
Si mòfi a kome bo maishi Ku alegria nos ta kosechá
Un dia nobo lo habri pa bo Tene Fe

Helele Kòrsou
Helele Kòrsou
Kara na laira, gradisí
Awe nos ta selebr’é

Oh ku orguyo ban kant’e awe

Helele Kòrsou
Helele Kòrsou
Kara na laira, gradisí
Awe nos ta selebr’é

Oh, mira mi pueblo rib’e ruta Mi pueblo sali ban wapa awe
Karga nos kultura pa mundu mira Mi pueblo sali ban wapa awe
Den kunuku nos a yora huntu Mi pueblo sali ban wapa awe
Awe por tin fiesta di kosecha Selebr’é

Helele Kòrsou
Helele Kòrsou
Kanta bo kantika di viktoria
Helele 3x

Subi kaya wapa den viktoria Wap’é
Ban pa ban Wap’é
Kòrsou den fila nos ta ban Wapa den goso
Kara na laira Wapa den goso
Huntu den viktoria Wapa den goso
Bisti bo alpargata Wapa den goso
Wapa yega Punda Wapa den goso
Pusha bo garoshi Wapa den goso
Rumbo pa mangasina Wapa den goso
Ai kunuku ta di fiesta Wapa den goso
Wapando den alegria Wapa den goso
Ponchi un por rema sin rema Wapa den goso

Shon Grandi a duna nos Wapa den goso
Mi pueblo komo un koro Wapa den goso
Kant’é na su honor

Kant’é
Respondi boka Kant’é
Kant’é ku orguyo Kant’é
Ku bo man na laira Kant’é
Kantika di viktoria

Helele Helele 3x

Kantika di viktoria Wapa den goso
Pa dilanti Wapa den goso
Ta nos bendishon Wapa den goso
Man den man ta wapa Wapa den goso
Kantika di viktoria

Helele ban kant’é 2x

Splikashon di kantika:

-Ponchi un por rema sin rema [sin hèrmèntnan nesesario ta difísil pa traha]

Nos ta kontentu i orguyoso ku tin fiesta di kosecha. Kunukero ta kanta e kantika di 
viktoria, e kantika di selebrá fiesta ku ta “helele, helele” pa enkurashá pueblo pa 
subi kaya den viktoria i pa wapa den goso.


